
MOTURIDIY TA’LIMOTI VA BUGUNGI DINIY-MA’NAVIY HAYOT

Miraxmedova Shoxida Nusratilloyevna
Chirchiq davlat pedagogika universiteti o ‘gituvchisi

Annotatsiya. Ushbu maqolada IX-—X asrlar islom tafakkuri rivojida yirik
mutakallim va mufassir bo‘lgan Abu Mansur Moturidiy (870-944) hayoti va ilmiy
merosi yoritilgan. Moturidiy hanafiylik asosida shakllangan moturidiylik agidaviy
maktabining asoschisi sifatida musulmon olamida keng e¢’tirof etiladi. Tadqiqotda
uning ilmiy faoliyati, xususan, “Kitob at-Tavhid” va “Ta’vilot al-Qur’on” asarlarida
llgari surilgan asosiy agidaviy va kalomiy qarashlar tahlil gilinadi. Shuningdek,
Moturidiy ta’limotining aql va vahiy o‘rtasidagi muvozanatni ta’minlashdagi o‘rni,
inson erkinligi va taqdir hagidagi qarashlari hamda bugungi kunda diniy-ma’naviy
hayot uchun ahamiyati ochib beriladi. Magola natijalari moturidiylik merosini
zamonaviy sharoitda o‘rganish va uni ma’naviy-ma’rifiy faoliyatda qo‘llash
imkoniyatlarini ko ‘rsatadi.

Kalit so‘zlar: Abu Mansur Moturidiy, kalom, moturidiylik, hanafiylik, aqida,
tafsir, taqdir, inson erkinligi.

Kirish. Islom falsafasi va kalom ilmining rivojida yirik maktablar va ulkan
allomalar muhim o‘rin tutadi. Ana shunday ulug® mutakallimlardan biri Abu Mansur
Muhammad ibn Muhammad ibn Mahmud al-Moturidiy Samargandiy (870-944)dir.
U hanafiylik aqidaviy ta’limotining nazarly asoschisi, moturidiya kalom
maktabining yaratuvchisi sifatida musulmon olamida keng e’tirof etilgan [3].

Asosiy gism. Moturidiy hayoti va merosini o‘rganish bugungi kunda ham
nafaqgat diniy-falsafiy, balki ijtimoiy-ma’naviy jihatdan ham dolzarbdir.

Moturidiy IX asr oxiri va X asr boshlarida Movarounnahrning yirik ilmiy
markazi bo‘lmish Samarqandning Moturid qishlog‘ida tug‘ilgan. Uning hayoti
haqida ko‘p tafsilotlar saqlanmagan bo‘lsa-da, u mashhur fagih Abu Bakr al-
Juzjoniy va Abu Nasr Ahmad ibn Abbos al-lyodiydan tahsil olgani manbalarda zikr
etiladi [1].

Abu Mansur Moturidiy X asr oxiri va X asr boshlarida Movarounnahrning
yirik ilmiy markazi bo‘Imish Samarqandning Moturid qishlog‘ida tug‘ilgan. Uning
hayoti hagida manbalarda ko‘p ma’lumotlar uchramaydi, biroq u o‘z davrida diniy
va falsafiy bilimlarni chuqur egallagan, hanafiylik figh maktabining yirik vakillari
huzurida tahsil olgan.

Moturidiy mashhur faqih va muhaddis Abu Bakr al-Juzjoniy, Abu Nasr
Ahmad ibn Abbos al-lyodiy kabi olimlardan dars olgan. U o‘zining ilmiy faoliyatini
Samarqandda olib borgan va umrining oxirigacha shu yerda yashab, ta’lim-tarbiya

bilan shug‘ullangan. 944-yilda Samarqandda vafot etgan va hozirda “Chokardiza”
gabristonida dafn etilgan [6].

Moturidiy asosan kalom, figh va tafsir fanlari bilan shug‘ullangan. Uning
asarlarida aqida masalalari, insonning erkinligi va taqdir, Allohning sifatlari, iymon
va kufrning mazmuni, Qur’onni talqin qilish usullari haqida chuqur mulohazalar
bayon etilgan.

“Kitob at-Tavhid” — kalom ilmidagi asosiy asari bo‘lib, unda iymon, aqida,
tagdir, inson erkinligi kabi fundamental masalalar izohlangan.

“Ta’vilot al-Qur’on” — Qur’ on tafsiri bo‘lib, unda oyatlar kalomiy va mantiqiy
izohlangan. Shuningdek, figh va kalomga oid boshqga asarlar ham galamga olgan [2].

Moturidiy ta’limotining asosiy g‘oyasi — inson aqgl-idroki diniy masalalarda
muhim vosita bo‘lishi mumkinligidir. U taqdir va inson irodasi masalasida o°‘rtacha
yo‘Ini tutgan: insonning amal va harakatlari Alloh tomonidan yaratiladi, biroq inson
ularni tanlash va amalga oshirishda erkinlikka ega.

Moturidiy Allohning sifatlari haqida bahs yuritib, ularni Qur’onga mos tarzda
izohlagan, mutaassib guruhlarning cheklangan garashlarini inkor etgan. U fighda
hanafiylikka, aqidada esa “moturidiya” nomi bilan mashhur bo‘lgan mustaqil
maktab asoschisibo‘ldi.

Xulosa. Abu Mansur Moturidiy musulmon dunyosida kalom va agida
ilmining yirik namoyandasi sifatida e’tirof etiladi. Uning hayoti, asarlari va ta’limoti
nafaqat oz davri, balki keyingi asrlarda ham ilm-fan rivojiga katta ta’sir ko‘rsatdi.
Bugungi kunda ham moturidiylik ta’limoti Markaziy Osiyo, Turkiya va boshqa
hududlarda keng targalgan bo‘lib, diniy-ma’naviy hayotda muhim o°‘rin egallaydi.

Abu Mansur Moturidiy IX—X asrlarda Movarounnahr ilmiy-ma’naviy
muhitida yetishib chigqgan ulkan mutakallim va mufassir sifatida islom ilmi rivojiga
beqiyos hissa qo‘shgan. U yaratgan “moturidiylik ta’limoti” hanafiylik figh maktabi
bilan uyg‘unlashib, musulmon olamida keng tarqalgan aqidaviy maktab sifatida
shakllandi. Moturidiy inson tafakkurini dinni anglashda muhim vosita sifatida e’tirof
etib, aql va vahiy o‘rtasidagi uyg‘unlikni asoslab berdi.

Bugungi kunda moturidiylik nafaqat diniy, balki falsafiy va ijtimoiy-ma’naviy
jihatdan ham katta ahamiyatga ega bo‘lib, u mutaassiblikka qarshi kurashishda,
imiy asoslangan diniy dunyogarashni shakllantirishda muhim manba hisoblanadi.
Shunday gilib, Moturidiy hayoti va merosi islom falsafasi va musulmon tafakkuri
tarixida o‘chmas iz qoldirgan.

Foydalanilganadabiyotlar.

1. Al-Bag‘dodiy, A. (1991). “Tarix al-bag‘dod”. Qohira: Dar al-Kutub.
2. Al-Moturidiy, A. M. (2001). “Kitob at-Tavhid”. Qohira: Maktaba al-
Azhariya.

117



MOTURIDIYLIK TA’LIMOTI VA HOZIRGI ZAMON 2025-yil 4-5 oktabr

3. Karimov, A. (2005). “Islom falsafasi va kalom ilmi tarixi’. Toshkent:
Ma’naviyat.

4. Moturidiy, A. M. (1970). “Ta’vilot al-Qur’on”. Istanbul: Diyanet
nashriyoti.

5. Nasriddinov, H. (2016). “Moturidiy ta’limotida inson va taqdir masalasi”.
“Islomshunoslik jurnali”’, Ne2, 90—102.

6. Rahmatullayev, Sh. (2012). “Markaziy Osiyo mutafakkirlari merosi”.
Toshkent: O*zbekiston Milliy ensiklopediyasi.

BO‘LAJAK INGLIZ TILI O‘QITUVCHILARIDA KREATIV YOZMA
NUTQ KOMPETENSIYASINI SHAKLLANTIRISH STRATEGIYASINI
TAKOMILLASHTIRISH: IMOM MOTURIDIY QARASHLARI ASOSIDA

Rajabova Zebiniso Anvarovna
BuxDPI tayanch doktoranti

Annotatsiya. Ushbu maqolada bo‘lajak mngliz tili o‘qituvchilarida kreativ
yozma nutq kompetensiyasini shakllantirish strategiyasini takomillashtirish
masalasi yoritiladi. Tadqiqotda yozma nutqning kreativ jihatlarini rivojlantirishda
Imom Moturidiy ilmiy merosidan foydalanish imkoniyatlari ko‘rib chiqiladi.
Pedagogik jarayonda tafakkur erkinligi, dalillash madaniyati va mustaqil fikrlashni
rag‘batlantirishga asoslangan metodik tavsiyalar ishlab chigiladi. Shu bilan birga,
maqolada amaliy mashqlar va interfaol metodikalar batafsil keltiriladi.

Kalit so‘zlar. Kreativ yozma nutq, bo‘lajak ingliz tili o‘qituvchilari,
pedagogik strategiya, Imom Moturidiy, tafakkur erkin

Kirish. Globallashuv davrida ingliz tili nafagat xalqaro aloqa vositasi, balki
ilmiy va madaniy integratsiyaning asosiy kalitidir. Bo ‘lajak ingliz tili o‘qituvchilari
nafaqat til bilimiga, balki kreativ yozma nutq kompetensiyasiga ham ega bo ‘lishlari
zarur. Yozma nutqning kreativligi talabalarga mustaqil, mantiqiy va original fikrlar
ifodalash imkonini beradi. Shu jihatdan, pedagogik strategiyalarni takomillashtirish
dolzarb masalaga aylanadi. Imom Moturidiy (870-944) o°‘z davrining yirik
mutafakkiri bo‘lib, tafakkur erkinligi, ilmiy asoslangan dalillash va mantiqiy
mushohada qilish tamoyillarini ilgari surgan. Uning qarashlari zamonaviy ta’lim
jarayonida, xususan, yozma nutq kompetensiyasini shakllantirishda muhim
metodologik asos bo‘la oladi.

Moturidiy ta’limotida ilmiy tafakkur va axloqiy yondashuv bir-biri bilan
chambarchas bog‘langan. U yozma nutqni fagat mantiqiy izchil fikrlar emas, balki
shaxsiy axloqiy qarashlar va yjtimoiy mas’uliyat bilan bog‘lashni tavsiya qiladi.

